
LIMIAR

Montserrat Valcarcel Armesto
Vicerreitora de Coordinacién do Campus de Lugo

Con esta son xa seis as edicions de DivulgaTerra. Seis
edicidons que consolidan este evento como un dos prin-
cipais referentes da divulgacion cientifica no Campus de
Lugo, e que lle da ao seu persoal investigador a oportu-
nidade de amosar o seu traballo nun espazo e cun for-
mato totalmente diferente ao dunha aula ou dun con-
greso cientifico.

Por segundo ano consecutivo, vivimos un Divulga-
Terra anémalo, con medidas de protecciéon, mascaras,
xeles... Pero incluso nestas desmotivadoras circunstan-
cias, houbo 20 investigadoras e investigadores que se
animaron a subir ao estrado para contar a ciencia, para
achegala ao resto da comunidade universitaria e 4 cida-
dania luguesa, e para conmemorar o Dia da Ciencia en
Galego.

A elas e a eles, protagonistas insubstituibles, com-
pre darlles as grazas pola stia paix6n por divulgar, polo
tempo e o esforzo investido na preparacion das inter-
vencions, e por atreverse a sair do seu espazo de confort

académico e apuntarse a un formato mais achegado ao
teatral. E coOmpre tamén destacar o traballo loxistico e
organizativo desenvolvido desde diferentes unidades da
USC (Vicerreitoria de Coordinacion, Servizo de Norma-
lizacién Lingiiistica, Estudio e-Terra, Area de Cultura) e
desde a Asociacion de Investigadores AgroMar, a hora de
promover a participacion, prover medios técnicos e orga-
nizar as duas sesions de presentacions dunha forma tan
eficiente. E por suposto, o financiamento da Deputacion
de Lugo, que foi o que permitiu que todo o anterior pui-
dese poilerse en marcha.

Os resumos que aqui publicamos queren ser un
petisco que anime a cofiecer polo mitdo as 19 interven-
cions do DivulgaTerra 2021, algo que en poucas semanas
se ha poder facer a través da canle de YouTube do Cam-
pus Terra. E que estimule no persoal investigador deste
campus o interese por seguir consolidando este evento
en futuras edicidns, que oxala se poidan desenvolver xa
sen mascara nin distancias entre nos.



https://www.youtube.com/channel/UCW538WVzsbIBivtfKfPFL0A
https://www.youtube.com/channel/UCW538WVzsbIBivtfKfPFL0A

TER OU NON TER MEDO? A AMIGDALA E A CUESTION

Pablo Sanchez Quinteiro

Departamento de Anatomia, Producién Animal e Ciencias Clinicas Veterinarias
Universidade de Santiago de Compostela
pablo.sanchez@usc.gal

Un aspecto comuin a domesticacion de todos os ani-
mais é a inhibicién das condutas agresivas e a supresion
do medo natural cara a especie humana. Un modelo de
estudo deste proceso constitiieo a comparaciéon neuroa-
natémica do encéfalo do lobo e do can.

Asi mesmo, o coello constitte outro atractivo modelo,
pois a seleccidn artificial tivo un impacto negativo sobre
os xenes implicados no desenvolvemento do encéfalo,
provocando unha involucidn na arquitectura dos nucleos

de substancia gris implicados no procesamento dos sinais
de alarma. Entre eles destaca a amigdala, estrutura cru-
cial na deteccidn, aprendizaxe e expresién do que comun-
mente describimos como medo.

A amigdala é unha complexa formacién anatémica
localizada no lobo temporal. Tras o hipocampo, consti-
tle o centro mais importante do sistema limbico, parti-
cipando de forma activa na memoria e na conduta emo-
cional.




_ FLUXOS MIGRATORIOS, REALIDADE E FICQION:
UNHA REFLEXION SOBRE A REPRESENTACION DAS MIGRACIONS NOS AUDIOVISUAIS

Daniel Manuel Vazquez Vila

GI1-1428: Antropoloxia Sociocultural
Programa de doutoramento Estudos Culturais: Memoria, Identidade, Territorio e Linguaxe
Universidade de Santiago de Compostela
danielmanuel.vazquez@rai.usc.gal

Ao falar das migraciéns todos temos un imaxinario men-
tal que depende do contexto social no que nos move-
mos, do noso conecemento da realidade, da proxeccién
nos audiovisuais e da nosa propia experiencia persoal.
Malia iso, que é un migrante? Segundo a Organizacién
Internacional das Migracions, dependente da ONU, é
“calquera persoa que se despraza féra do seu lugar de
residencia habitual, xa sexa dentro dun pais ou a través
dunha fronteira internacional, de maneira temporal ou
permanente e por diversas razons” (Glossary on migra-
tion, IML Series N2 34, 2019). Asi, as migracions clasi-
ficanse en funciéon ao desprazamento da residencia en
internas ou nacionais dentro do propio pais, ou trans-
nacionais tras cruzar unha fronteira para residir e vivir
noutro pais diferente.

As estimacions da ONU sobre a poboacién mundial
apuntan que crecera até 9700 milléns no 2050 e que os
fluxos migratorios transnacionais, que acadaron os 272
milléns no 2020, se van incrementar. Sen esquecer os
efectos do cambio climatico que orixinan desprazamen-
tos como os amosados en Porvenir de Inhaki Gabilondo, ou

na serie La valla de Daniel Ecija. Neste contexto revalori-
zanse os conceptos definidos por Ferdinand Toénnies de
comunidade (gemeinschaft), consistente na colaboracién
entre persoas dado o vinculo de axuda mutua froito da
amizade e da convivencia nun mesmo lugar de dmbito
pequeno e colectivo fronte ao de asociacidn (gesellschaft),
no que prima o individualismo e as relaciéons dependen
do interese mutuo.

Ademais as redes de comunicacién e as cadeas
migratorias contribuen 4 creacién de comunidades e &
apariciéon de distintos modelos de aculturacién, estuda-
dos por Berry, como: a integraciéon que valora manter
a identidade cultural propia e as relaciéons con persoas
doutros grupos culturais; a asimilacién na que importa
o contacto grupal fronte as caracteristicas identitarias;
a segregacion ou separacion na que prevalece a identi-
dade cultural fronte 4 interaccién con outros grupos; a
marxinacién na que son ignorados sen importar nin a
identidade nin o contacto grupal. Outros modelos falan
de exclusion baseada en excluir e separar; segregacion
consistente en apartar primeiro para concentrar despois




segundo as habilidades, capacidades, calidades e carac-
teristicas; integracion como unha incorporacién antes de
separarse para vivir xuntos un ao caréon doutro mais con
escasa interaccidn; e finalmente inclusién que é incluir
e consiste na capacidade de que todos xuntos adapten e

modifiquen o conxunto da estrutura social 4s necesidades
individuais. Por tanto, a interculturalidade e multicultu-
ralidade baséanse no respecto, a igualdade de dereitos e
os intercambios culturais que favorecen a integracion e
inclusion social.




MAREA VERMELLA A VISTA, PROHIBIDO MARISCAR

Sandra Raposo Garcia, Alejandro Cao Cancelas
Departamento de Farmacoloxia, Farmacia e Tecnoloxia Farmacéutica (FARMATOX)
Facultade de Veterinaria
Universidade de Santiago de Compostela
sandra.raposo.garcia@usc.gal; alejandro.cao.cancelas@usc.gal

As biotoxinas marifas son unha das principais causas
de intoxicaciéns en persoas cando se consome peixe ou
crustaceos. Os sintomas destas intoxicacions son moi
variados, desde os leves, como os gastrointestinais, ata
outros mais graves, como os neuroloxicos ou os cardio-
vasculares. A gravidade destes sintomas depende do tipo
de toxina e da cantidade inxerida.

Os microorganismos responsables da sintese de bio-
toxinas marifias son unhas algas microscoépicas, tamén
denominadas fitoplancto. Algunhas especies de fito-
plancto caracterizanse porque poden reproducirse moi-
tas veces nun periodo de tempo moi curto, tinguindo a
auga de distintas cores, a mais frecuente, a vermella. Por
este motivo reciben comunmente o nome de marea ver-
mella. No entanto, non todas as mareas vermellas son
toxicas, xa que a toxicidade depende da especie de fito-
plancto que a forme.

Ainda que se describiron casos, as persoas non soen
intoxicarse bebendo auga do mar, senén que a maioria
das intoxicacions producense polo consumo de alimen-
tos contaminados. Estas toxinas entran na cadea trofica
a través dos peixes herbivoros, que se alimentan do fito-
plancto, e posteriormente os peixes carnivoros alimén-

tanse destes ultimos acumulando as toxinas no seu inte-
rior. Outra forma de intoxicacién é consumindo marisco
contaminado. Estes seres vivos filtran grandes cantida-
des de auga para alimentarse do fitoplancto que contén,
e poden acumular tamén as toxinas.

No laboratorio investigamos as biotoxinas marifias,
con axuda de células humanas cultivadas in vitro e de ani-
mais de experimentacién. Estudamos a sda toxicidade, o
seu mecanismo de accién e buscamos novos métodos de
deteccion destas toxinas nos alimentos para asi evitar
intoxicaciéns e mellorar a saude publica.

Para rematar, recentemente descubriuse que algun-
has biotoxinas marifias, a unha dose controlada, poderian
utilizarse nun futuro como tratamento de enfermidades
dexenerativas como o parkinson ou o alzhéimer.

Agradecementos:

DO ACUARIO AO LABORATORIO!

Nerea Gandoy Fieiras” 2

"Departamento de Anatomia, Produciéon Animal e Ciencias Clinicas Veterinarias
’Departamento de Zooloxia, Xenética e Antropoloxia Fisica
Facultade de Veterinaria da Universidade de Santiago de Compostela
nerea.gandoy.fieiras@rai.usc.gal

A edicion xenética é unha realidade! Grazas aos avances
nestas técnicas xenéticas é posible crear modelos ani-
mais con enfermidades humanas para afondar no seu
cofiecemento e lograr tratamentos ou curas.

Unha das tecnoloxias de edicidon xenética mais pun-
teiras baséase no uso dunhas “tesoiras moleculares”,

unha proteina coa capacidade de facer cortes no ADN,
que leva un ARN que lle serve de guia e lle indica o lugar
onde debe facer a mutacién, o que nos permite editar
xenes concretos. Esta técnica pode aplicarse sobre ovos
de peixe cebra para crear modelos animais. Este peixe é
moi util para o estudo de enfermidades xenéticas posto
que comparte un 80% dos xenes cos humanos.

Microagulla

Ovo de peixe cebra

Imaxe 1. Inxectamos as tesoiras moleculares cunha microagulla en ovos
de peixe cebra. Estas tesoiras levaran unha guia que lle indicara o lugar do
ADN onde realizar a mutacion.

Se queres saber mais sobre a investigacién podes
seguirnos nos nosos perfis de Instagram (@pezcebra_
lugo_vet) e Facebook (Pez Cebra Lugo Veterinaria).



mailto:nerea.gandoy.fieiras@rai.usc.gal

DRONS COMO FERRAMENTA TOPOGRAFICA:
LEVANTAMENTO 3D DA VALGADA DO CAMPUS TERRA

Sara Peraleda Vazquez
Departamento de Enxeferia Agroforestal
Universidade de Santiago de Compostela

sara.peraleda@rai.usc.gal

A constante evolucion da tecnoloxia leva consigo a produ-
ciéon de novos avances e descubrimentos que, & sda vez,
permiten desenvolver novas ferramentas que nos axudan
a optimizar as tarefas e a realizar outras que antes non
eran posibles.

Unha destas novas ferramentas que acadou gran
popularidade son os drons. Os drons son sistemas aéreos
non tripulados que permiten a captura de datos a través
de diferentes sensores embarcados, como camaras foto-
graficas, cdmaras térmicas ou escaneres laser. Debido
a sua gran versatilidade, son utilizados en numerosos
ambitos profesionais, como agricultura, arquitectura,
patrimonio, inspeccion e control de infraestruturas, ou
para o seguimento de catastrofes naturais.

Un dos campos onde son amplamente utilizados é
na topografia, onde se empregan para estudar e repre-
sentar a superficie da terra e as suas caracteristicas sin-
gulares, tanto de orixe natural (montafias, rios, bosques
etc.) coma de orixe artificial ou creadas polo ser humano
(estradas, pontes, edificios etc.).

Para estudar a superficie terrestre cun dron, unha
das técnicas mais empregadas é a fotogrametria. A foto-
grametria permite a reconstrucion tridimensional dun
obxecto a partir de imaxes. Para iso, baséase no mesmo
funcionamento que a vision humana, que combina duas
imaxes dunha mesma escena (a que recolle cada ollo)
para xerar vision tridimensional. Seguindo este mesmo
principio, se tomamos varias imaxes dun terreo dende o
ceo mantendo unha zona comun entre elas, poderemos
reconstruir a sua superficie tridimensionalmente e, polo
tanto, cofecer o seu relevo.

Para exemplificar a aplicaciéon deste método con dron,
exponse o levantamento realizado na valgada do Campus
Terra de Lugo, levado a cabo polo grupo de investigacion
CIGEO. Neste levantamento, que se pode ver aqui, a partir
das imaxes recollidas polo dron durante o seu voo, mais
unha rede de puntos de apoio medidos sobre o terreo con
GPS, realizase un procesamento fotogramétrico que per-
mite obter o modelo tridimensional texturizado e o orto-
mosaico xeorreferenciado da valgada do Campus Terra.



https://sketchfab.com/3d-models/campus-terra-lugo-usc-fc03f7469f8d4df7926edccc55a60b6a

ENTRE LUZ E SOMBRA

Tamara Isabel Franco Grandas

Departamento de Producion Vexetal e Proxectos de Enxefieria
Universidade de Santiago de Compostela
tamara.franco.grandas@usc.gal

Naactualidade, a maioria das variedades de cereais alcan-
zan unha elevada producion de forraxe e rendemento de
gran en condiciéns de plena intensidade luminosa. Con
todo, as condiciéns ideais para os cultivos vense ameaza-
das a consecuencia do cambio climatico, que esta modi-
ficando de forma intensa os rangos ambientais 6ptimos
para o seu desenvolvemento (por ex. aumento das secas

e fendmenos climaticos extremos como chuvias torren-
ciais...). En consonancia cos obxectivos abordados na
Axenda 2030 para o Desenvolvemento Sostible, proponse
como posible ferramenta de adaptacién e mitigacién ao
cambio climatico a asociacion cultivo-arbore, observada
en sistemas agroforestais (SAF).

O uso intercalado de arbores pode conferirlles aos
cultivos unha certa proteccion como escudo fronte aos
eventos climaticos extremos antes descritos. Ademais,
estes sistemas de 2 compofientes (cultivo-arbore) confi-
ren unha diversidade ao sistema produtivo que implica
unha seguridade econémica para o agricultor se un dos
compofientes falla. Pero, como influen algins factores
como a competencia pola luz na producién e calidade
dos cultivos? Para dar resposta a esta pregunta estanse a
levar a cabo ensaios en condiciéns de invernadoiro e de

campo nos que se avalian os posibles efectos negativos
das arbores na producién de cereal.

En invernadoiro, empregaronse variedades de cen-
teo e trigo con diferentes ciclos de vida. Para reflectir a
heteroxeneidade luminosa foron aplicados dous trata-
mentos de diferente intensidade luminosa (reducidon:
media=30%; alta=50%; control=100%), en abril, o
periodo en que comezan a brotar parte das arbores dos
sistemas temperados, como por ex. o chopo. Ambalas
duas especies de cereal amosaron unha maior sensibili-
dade a condicidons de alta reducién luminosa, cun incre-
mento da concentracidon de minerais esenciais en gran, e
unha maior resistencia por parte dalgunha delas.

0 ensaio de campo estase a desenvolver en 2 localida-
des distintas das provincias de Lugo e A Corufia, usando
variedades distintas de trigo e 11 de centeo, selecciona-
das no anterior ensaio de invernadoiro. Neste caso ava-
liase en condicions de campo a producion das especies de
cereal medrando baixo sombra de castifieiro e nogueira.
Os sistemas avaliados desefiaronse utilizando diferentes
marcos de plantacién para comprobar o efecto das densi-
dades arboreas na producion do cultivo.




COMO EDUCAR A VOZ CANTADA DAS CRIANZAS? EXEMPLOS DE BOAS PRACTICAS

Lucia Casal de la Fuente

Facultade de Formacion do Profesorado
Universidade de Santiago de Compostela
lucia.casal@usc.gal

Malia que cantar pode achegar beneficios 4 saude (mello-
ramos o humor, aprendemos a respirar etc.), non todas as
crianzas tefien oportunidades de facelo. Asi, corresponde-
ria garantilas dende a escola, pois esta é unha institucion
a que todas deben asistir no periodo de escolarizacion
obrigatorio. Porén, ata o profesorado de musica atopa
dificultades para educar a voz cantada, pois non existen
demasiadas opcions formativas. De feito, o correcto uso
da voz non esta nin sequera garantido na sda formacién
inicial. Para salvar esta lagoa formativa, cémpre que o
profesorado siga os exemplos de docentes que destacan
no bo facer deste cometido.

As caracteristicas das boas practicas para a educa-
cion da voz cantada das crianzas foron extraidas de dous
estudos de caso levados a cabo en Arxentina e Inglaterra,
paises con programas nacionais de canto de destacado
recofiecemento. Logo de que persoal experto seleccio-
nase docentes “exemplo de boas practicas” que traballa-
ban nestes programas, observaronse e rexistraronse as
caracteristicas das suas clases. O foco puxose especial-
mente sobre os contidos e sobre a metodoloxia usada,
é dicir, 0 “que” e o “como”: sobre que traballan especifi-
camente e como fan tal traballo educativo. A analise das
transcricidns destas aulas permitiu identificar ddas fases
e tres areas de traballo principais.

A Fase 1 inclue duas areas de traballo: “Corpo e
Mente” e “Fonacion”, nas que se abordan exercicios pre-
paratorios e/ou de quecemento para o canto, como pode
ser a abordaxe da relaxacién ou da respiracion, o xogo
vocal e a practica de vocalizacidns. A Fase 2 identificase
coa area “Repertorio” e nela traballase directamente
sobre cancions. Os exercicios dedicados a estas duas fases
adoitan ocupar entre o 65 e 0 82% do tempo total de cada
sesion, en boa léxica co tipo de sesidns que se estudaron.
Con todo, distinguironse outras duas areas de traballo
adicionais: “Outras actividades” e “Outros momentos”,
que ocupan entre o 35 e o 18% da duraciéon media de
cada sesion. Estas duas areas trataronse a parte porque
nelas o traballo vocal non ten lugar directamente, pero
mereceron o seu destaque polo interese educativo susci-
tado. Algiins exemplos de exercicios categorizados den-
tro destas areas son aqueles vencellados & competencia
do “saber estar” cando se canta en grupo (como pode ser
a importancia da puntualidade e asistencia regular aos
ensaios dun coro escolar), ou os tempos para o descanso
e desconexion, cos que toda boa sesidn debera contar.

Agradecementos

Ao profesor de didactica Miguel Angel Zabalza Beraza e 4 profesora de

A BATALLA DA RATA DE AUGA SETENTRIONAL (RATA TOPO) E DAS FEROMONAS

Sara Ruiz Rubio

Facultade de Veterinaria
Universidade de Santiago de Compostela
sara.ruiz.rubio@rai.usc.gal

Durante anos, a praga da rata de auga setentrional afec-
tou gravemente os cultivos de Galicia, Asturias, Cantabria
e outros paises como Francia. En Galicia afecta a mais de
1.500 ha, e xera perdas econémicas estimadas en mais de
2 milléns de euros.

Decidimos trasladar a nosa experiencia como mem-
bros do Departamento de Neuroanatomia da Facultade
de Veterinaria de Lugo ao estudo da comunicacién qui-
mica nesta especie, co fin de desenvolver unha estratexia
ecoloxica para loitar contra a praga mediante o uso de

feromonas (sinais reprodutivos) e cairomonas (sinais de
alerta), produtos quimicos naturais que se poden empre-
gar para interferir na reproducion desta especie, redu-
cindo a stia poboacidn.

O noso estudo proponse en varias fases. A primeira
delas (o estudo neuroanatémico) xa se realizou e amosa o
gran desenvolvemento morfofuncional do érgano vome-
ronasal desta especie. As fases restantes centraranse na
caracterizacion de feromonas e cairomonas e finalmente
na identificacién de rutas de aplicacion.




OS SEGREDOS OCULTOS NO NARIZ DO SURICATA

Mateo Vazquez Torres

Dpto. de Anatomia, Producién Animal e Ciencias Clinicas Veterinarias
Universidade de Santiago de Compostela
mateovazquez.torres@usc.gal

Habitualmente adoitamos relacionar o nariz co 6rgano
do olfacto, pero o certo é que na cavidade nasal de moitos
seres vivos tamén se atopa o 6rgano vomeronasal, per-
tencente ao sistema vomeronasal (SVN) e encargado da
deteccidn das feromonas.

Estas feromonas poédense definir como substancias
segregadas no ambiente por un individuo que establecen

unha comunicacién indirecta con outros individuos da
mesma especie, e provocan neles algiin tipo de cambio fisio-
l6xico de xeito inconsciente cando as perciben. Este tipo de
cambios infllen en aspectos tan relevantes como a repro-
ducidn, a resposta adaptativa 6 estrés ou a conduta social.
Pero o SVN presenta unha gran variabilidade entre
as distintas especies, polo que resulta imprescindible a

sua descricion especifica en cada un deles. De feito, este
aspecto é especialmente relevante 4 hora de clasificar e
organizar taxonomicamente as especies animais aten-
dendo as semellanzas ou diferenzas existentes entre os
distintos modelos.

Mesmo entre duas familias tan préximas como cani-
dos e félidos hai diferenzas notables. Por este motivo, e
debido a pouca informacion existente, estudamos o SVN
do suricata (Suricata suricatta), un omnivoro con mar-
cada xerarquia social, que no pasado era situado ambi-
guamente tanto no grupo dos canidos como no dos féli-
dos, ainda que na actualidade se considera feliforme.

QUEDAREMOS SEN AMIEIROS?

Manuel Souto Herrero

Departamento de Botanica
Universidade de Santiago de Compostela
manuel.souto@usc.gal

Na ultima década estamos a ser testemuifias da progresiva
deterioracion e morte dunha gran cantidade de amieiros
nos nosos rios e regatos, que sucumben ante o ataque
de fungos que ata hai ben pouco non parecian existir ou
afectar de maneira tan letal a estas arbores.

Ainda que se identificaron os axentes causantes destas
mortes, pouco ou nada se sabe sobre as razons que favore-
ceron a aparicion e proliferacion deste problema sanitario
nos nosos bosques de ribeira, que son, ademais, uns eco-

sistemas tradicionalmente moi pouco estudados e dos que
se descofiecen moitos aspectos relativos a sia dinamica.

A partir da andlise dos aneis de crecemento dos
amieiros, estamos a estudar os patrons de mortalidade
que se dan ao longo da xeografia galega co obxectivo de
chegar a comprender mellor o comportamento destas
masas fronte a enfermidade e poder atopar unha expli-
cacion que axude na loita e que se traduza nunha xestion
mais adecuada.




MAIS ALO DUNHA CUNCA DE LEITE

Uxia Yafiez Ramil

Departamento de Patoloxia Animal
Universidade de Santiago de Compostela
uxia.yanez.ramil@usc.gal

Se ben no famoso “Conto da leiteira” a protagonista nos
di o que ten pensado comprar cos cartos que reciba polo
leite que vai vender, non nos explica todo o traballo que
hai detras desas cantaras.

Unha condicién fundamental que ainda moita xente
descofiece é que, para que as vacas produzan leite, pri-
meiro tefien que quedar xestantes. E labor dos veterina-
rios realizar o diagnostico de xestaciéon no gando vacun
e informar ao gandeiro do resultado. Canto antes se faga,
maior rendemento se vai obter dese animal e da explo-
taciéon en xeral. Cos medios disponibles hoxe en dia,

podese facer un diagnoéstico fiable sobre o dia 28 trala
inseminacion, mais existen tecnoloxias que poden axu-
dar a adiantalo.

Dentro destas atopamos a ecografia en modo Doppler,
que permite avaliar o fluxo sanguineo das estruturas que
estamos a explorar. Posto que durante a prefiez, se obser-
van modificacions no fluxo sanguineo a nivel do aparello
reprodutor, conseguir identificalas mediante a explora-
cion ecografica con Doppler e establecer as diferenzas
entre animais xestantes e non xestantes pode ser a chave
cara a un diagndstico mais precoz.




AS VACAS COMEN ALGO MAIS QUE HERBA

Jorge Prieto Vilaboa
Facultade de Veterinaria
Universidade de Santiago de Compostela
jorge.prieto@rai.usc.gal

As leguminosas, puras ou en mesturas con gramineas,
constitien unha importante fonte de proteina para a ali-
mentacion dos ruminantes. Un incremento no emprego
delas como alimento para o gando permitiria un abara-
tamento nos custos de producion das explotacions, os
cales representan o 60-70%, ao aportar proteina facil-
mente utilizable polos animais e potenciar a diminucién
do uso de fertilizantes de sintese, ao recorrer ao rizobio
pola capacidade de fixacion do nitréoxeno atmosférico
que posute.

A pesar dos grandes beneficios que entrafia o seu
uso, a superficie dedicada ao cultivo delas é moi pequena
e incluso tende a diminuir na maioria dos paises do

mundo. En Galicia, ainda que existe un gran potencial
para a producion de forraxes en verde debido a sta situa-
cion atlantica, marcada por un patron de precipitacions
que posibilita o crecemento da herba na maior parte do
ano, a presenza de leguminosas nas explotacions resulta
moi baixa.

As leguminosas en comparacion coas gramineas des-
tacan polo seu elevado valor nutricional debido ao seu
alto contido en proteina e baixo en fibras, o cal repercute
nunha alta dixestibilidade da forraxe e inxestién por ani-
mal. Dentro delas, existen tamén diferenzas nas comuni-
dades bacterianas segundo a especie vexetal e 0 compar-
timento en estudo.




) VACAS LEITEIRAS E BENESTAR ANIMAL:
E A PRODUCION ECOLOXICA UNHA ALTERNATIVA?

Maria Rodriguez Dominguez
Departamento de Anatomia, Producién Animal e Ciencias Clinicas Veterinarias
Universidade de Santiago de Compostela
maria.rodriguez.dominguez0@rai.usc.gal

A meirande parte do leite que se consome tanto a nivel
mundial como en Galicia procede de granxas de produ-
cion intensiva, e de vacas da raza frisoa americana. A
cada vez maior industrializacién do sistema é paralela ao
incremento de tamafio dos rabafios, o cal fai que se dilua
a individualidade de cada animal. Producir grandes can-
tidades de leite ao dia logrouse grazas as melloras na cria
e seleccién dos animais, mais esta levou 4 raza 4 diminu-
cion da sua lonxevidade e fertilidade, a vez que se reduciu
tamén a sua capacidade de adaptacién ao contorno e a
resistencia a sufrir enfermidades. Ao tempo, a sociedade
estad cada vez mais interesada pola agricultura ecoléxica,
por causa dos beneficios que se lle asocian, entre eles, o
maior benestar animal. Mais as frisoas, animais seleccio-
nados xeneticamente para un alto rendemento produtivo,
poden non estar abondo preparadas para as condiciéns
da ganderia ecoléxica. Existen, polo tanto, diferenzas
entre a producién convencional e a ecoldxica en canto a
benestar animal?

Estudamos, pois, a situaciéon nas granxas galegas.
Empregamos a haptoglobina, unha proteina que se atopa
no sangue, como biomarcador de benestar.

Pode que sorprenda cofiecer os resultados. Non exis-
ten diferenzas significativas de benestar entre os siste-
mas de producion ecoldxico e convencional! Isto débese
a que non depende do tipo de granxa a maior ou menor
incidencia de problemas, sen6n do manexo, instalacidns,
ou xestidn especifica de cada unha.

En cambio, puidemos apreciar como si existen dife-
renzas dependendo da etapa vital na que se atopan as
vacas. Asi, as xovencas, as novatas do rabafio, sofren a
dominancia xerdrquica das vacas mais vellas, padecendo
maior estrés. E ao mesmo tempo, as vacas proximas
a parir e as acabadas de parir son as mais propensas a
padecer enfermidades subclinicas pola situacion critica
metabolica na que se atopan.

Compre, enton, coidar as etapas mais delicadas da
vida dos animais, e seguir investigando sobre a hapto-
globina. Que mais nos poderan dicir as proteinas séricas
sobre o benestar das nosas vacas?




CANTO CONTRIBUE O VACUN DE CARNE EN GALICIA
AO CAMBIO CLIMATICO?

Marcos Fernandez Vilela

Facultade de Veterinaria
Universidade de Santiago de Compostela
marcos.fernandez.vilela@rai.usc.gal

A ganderia considérase unha fonte moi importante de
emisidons de gases de efecto invernadoiro pero existen
moitos sistemas de manexo para os animais, polo que o
grao de contribucién de todos eles pode non ser igual.
Neste caso buscase explicar como contribie a gan-
deria de vacuin de carne en Galicia ao cambio climatico.
Para iso, en primeiro lugar menciénanse os diferentes
parametros que tefien en conta os distintos métodos de

calculo, e en segundo lugar, méstranse os resultados obti-
dos ao valorar as emisions xeradas segundo as diferentes
formas de manexo dos animais.

Como conclusiéon destacanse os resultados obtidos
para os sistemas extensivos en ecoléxico que represen-
tan unhas emisions moi inferiores ao resto. Tanto é asi
que non s6 non contriblien ao cambio climatico senén
que axudan a contrarrestalo.




A COR DO PAPEL

Lara Rouco Méndez

Departamento de Quimica Inorganica
Universidade de Santiago de Compostela
lara.rouco.mendez@usc.gal

O papel é o produto maioritario da industria forestal. O seu
compofiente principal é a fibra procedente da madeira,
que maioritariamente é celulosa, un polisacarido lineal.
Pero a celulosa non € o tinico compofiente, a lignina é unha
substancia que forma parte da parede celular de plantas e
algunhas algas con funcion protectora e estrutural.

O proceso de obtencién do papel pasa por distintas

etapas. Nunha delas débese eliminar a lignina, porque

lle confire unha cor marrén ao produto final. Esta etapa
denominase branqueo, e sup6n un gran reto, pois debe
facerse unha eliminacién selectiva para non danar a celu-
losa. A natureza elimina a lignina enzimaticamente, polo
que intentamos imitar ese proceso e sintetizar compos-
tos biomiméticos que tefian esta actividade para poder
utilizalos na industria.




INTRUSOS NA PANZA

David Garcia Dios

Grupo de investigacion en Sanidade Animal: Galicia
Universidade de Santiago de Compostela
d.garcia.dios@usc.gal

Os paranfistémidos son trematodos parasitos de rumi-
nantes domésticos e silvestres cuxas fases adultas se ato-
pan nos preestomagos do hospedeiro. Tratase de orga-
nismos ligados a latitudes tropicais e subtropicais, pero
a sua presenza en Europa aumentou considerablemente
nas ultimas décadas, aparecendo os primeiros casos de
paranfistomose clinica, causada pola alimentacién das
fases xuvenis do parasito no intestino. A tendencia ascen-
dente dos paranfistémidos vénse comprobando en pai-
ses como Bélxica, Francia, Reino Unido, Irlanda, e tamén
no noroeste da peninsula Ibérica.

Este aumento das prevalencias responde a varios
factores. Por unha parte, estes parasitos precisan de
caracois acudticos que actien como hospedeiros inter-

mediarios. En Europa, os paranfistémidos adaptaronse
de forma extraordinaria ao caracol Galba truncatula. Por
outra banda, os antihelminticos mais utilizados en gande-
ria non resultan eficaces contra estes parasitos. Ademais,
os paranfistomidos comparten hospedeiro intermedia-
rio con Fasciola hepatica, un trematodo endémico cuxas
prevalencias descenderon nas ultimas décadas debido ao
tratamento con farmacos fasciolicidas. Isto puido influir
na expansion dos paranfistémidos, xa que elimina a posi-
ble competencia dos dous parasitos no hospedeiro inter-
mediario, deixando o nicho libre para os paranfistémidos.

En definitiva, a presenza de paranfistomidos en Gali-
cia é xa unha realidade, e son necesarios métodos de con-
trol para frear esta nova ameaza.




PROPOSTA DIDACTIS:A PARA APRENDER FACENDO
EN BIOLOXIA NO BACHARELATO

Saskia Camille Flament Simon

Laboratorio de referencia de Escherichia Coli
Universidade de Santiago de Compostela
saskia.flament@usc.gal

Neste traballo analizanse duas propostas didacticas
expostas como traballos practicos (TP) de laboratorio,
as cales foron desefiadas para a materia de Bioloxia en
Bacharelato (BAC), baixo o enfoque do ensino en con-
texto. A innovacion deriva do uso de recursos xerados na
Universidade de Santiago de Compostela (USC) e da cola-
boracién con outras institucions (hospitais). A metodo-
loxia inclie o uso de cuestionarios para avaliar a satisfac-
cion e a aprendizaxe do alumnado, ademais de enquisas
ao profesorado.

Dos resultados destacan: (1) as valoracions positivas
do alumnado cara aos TP de laboratorio, (2) os resulta-

dos da aprendizaxe obtidos co kit educativo Animal CSI
de XuvenCiencia e (3) que mais do 50% dos docentes
enquisados manifesta interese pola proposta educativa
do Grupo de Innovacién Docente XuvenCiencia.

Concliese que a implementacion dos TP en BAC
favorece a expresion de actitudes positivas no alumnado.
Tamén, que o uso do kit Animal CSI contribie a mellorar o
proceso de ensino-aprendizaxe e que o uso dos Kkits edu-
cativos de XuvenCiencia constitie unha oportunidade
para facilitar a integracién de TP dirixidos como investi-
gacion en BAC.




ESQUELETOS A ESCENA!

Ana Manuela de Azevedo Gomes

Dpto. de Anatomia, Producién Animal e Ciencias Clinicas Veterinarias
Universidade de Santiago de Compostela
anamanuelade.azevedo@usc.gal

A espiia é aquela parte do peixe que deixamos no prato
e a que non lle damos moita importancia. Descubriremos
o seu papel crucial na locomocidn e proteccién dos érga-
nos vitais e na fisioloxia dos peixes, ademais do que acon-
tece cando hai problemas no esqueleto destes animais.
As anomalias esqueléticas poden afectar o benestar
e o crecemento dos peixes e aumentar a probabilidade
de contraer outras enfermidades. Como en medicina

humana, o emprego da radiografia e da microscopia
permiten a sua deteccion e control. Os peixes, ademais,
estanse a utilizar cada vez mais na investigacion das
enfermidades esqueléticas humanas e animais.

Grazas a estes heroes de laboratorio, estase a cone-
cer mais en profundidade como se desenvolven deter-
minadas enfermidades como a osteoporose, a escoliose
idiopatica ou a osteoxénese imperfecta.




CHAMABANLLES “INCORRIXIBLES”.
O TRIBUNAL TUTELAR DE MENORES DE LUGO DURANTE O FRANQUISMO

Tamara Lopez Fernandez

Facultade de Humanidades
Universidade de Santiago de Compostela,
tamaralopez.fernandez@usc.gal

No franquismo, o Tribunal Tutelar de Menores (TTM)
castigou aos menores conflitivos e protexeunos de situa-
ciéns consideradas perniciosas. Na practica, examinou
con rigor aos infantes e as suas familias para reprimir
calquera accion contraria aos novos valores do réxime.
Baixo esta premisa, esta charla ten por obxectivo analizar
a actividade do Tribunal a través dos seus expedientes,
no marco dunha pequena cidade como foi Lugo a media-
dos do século pasado.?

Nos anos 1945, 1955 e 1965 o Tribunal expedientou
a 321 menores en duas facultades: a reformadora, para
aqueles que contravifiesen o C4digo penal e a protectora,
para aqueles que se atoparan en contornas indebidas. O
87,5% dos expedientes corresponderon a modalidade
reformadora, protagonizada por varéns, nun 93,2%,
fronte a un timido 6,8% de rapazas. Destacaron unha
maioria de accidns contra a propiedade, especialmente
furtos (40,69%), moitos derivados dunha realidade de
necesidade, e os danos, con especial incidencia no rural.
Mais tamén se deron lesiéons motivadas por rifas e moti-
vados por estupros e tentativas de violacion.

Os expedientes da facultade protectora representa-
ron un reducido 12,5%. Elas foron as protagonistas, nun
62,5% dos expedientes, fronte aun 37,5% de varéns. Den-

tro das causas, eles forono por abandono (68,7%), ou por
malos exemplos (25%), mentres que para as nenas, esta
institucion situou a inmoralidade no foco da sda actua-
cion. Na stila maior parte trataron de “protexelas” fronte
a exemplos corruptores (32%), malos exemplos (24%)
ou fronte a existencia de perigo de corrupcion (20%):
casuisticas relacionadas coa inmoralidade, co vicio e con
calquera desviacion da moral nacionalcatélica. Formu-
las non contempladas para os homes, pois a corrupcion
moral era un asunto intrinsecamente feminino.

O TTM actuou a modo de institucién punitiva e fis-
calizadora dos menores e das suas familias no contexto
franquista, visible no protagonismo da facultade refor-
madora fronte a actuaciéns de caracter preventivo, pro-
tector ou educativo. Con todo, foi eficaz no seu verda-
deiro obxectivo: limpar as ruas de infantes conflitivos ou
inmorais, ao tempo que adoutrinou aos mais novos baixo
a moral franquista, especialmente a elas, as que se lles
inculcou que un comportamento inmoral era igual a un
comportamento ilegal.

' Arquivo Histérico Provincial de Lugo. Fondo do Tribunal Tutelar
de Menores. Expedientes 1945-1955-1965.

